
საქართველოს ეროვნული ბანკი

საკონკურსო განცხადება

საქართველოს ეროვნული ბანკის საკასო ცენტრის
მიმდებარე ტერიტორიაზე არსებული დეკორატიული

აუზის წყლის
ფილტრაციის ტექნოლოგიური პროექტის დამუშავებაზე

(CPV – 45223200 საპროექტო სამუშაოები)

წინამდებარე საკონკურსო განცხადება შედგენილია „სახემწიფო შესყიდვების შესახებ საქართველოს
კანონისა და „კონკურსის მეშვეობით საპროექტო მომსახურების სახელმწიფო შესყიდვების პირობებისა და
წესის დამტკიცების თაობაზე“ სახელმწიფო შესყიდვების სააგენტოს თავმჯდომარის 2011 წლის 10
თებერვლის #3 ბრძანების საფუძველზე.

თბილისი, 2015 წელი

1. სსიპ საქართველოს ეროვნული ბანკი აცხადებს კონკურსს საპროექტო საპროექტო სამუშაოების
სახელმწიფო შესყიდვაზე და იწვევს კონკურსში მონაწილეობის მისაღებად ყველა დაინტერესებულ
პირს, რომელსაც გააჩნია აუზების წყლის ფილტრაციის ტექნოლოგიური პროექტების დამუშავების
სულ მცირე 3 (სამი) წლის გამოცდილება.

2. კონკურსის მიზანია:
საქართველოს ეროვნული ბანკის საკასო ცენტრის მიმდებარე ტერიტორიაზე (მის.: თბილისი, კახეთის
გზატკეცილი 72) არსებული დეკორატიული აუზის წყლის ფილტრაციის ტექნოლოგიური პროექტის და
ხარჯთაღრიცხვის დამუშავება.

3. დაფინანსების წყარო: საქართველოს ეროვნული ბანკის ბიუჯეტი.

4. შესყიდვის სავარაუდო ღირებულება შეადგენს 11000 ( თერთმეტი ათასი) ევროს დღგ - ს გარეშე.

5. შესყიდვის ობიექტის მიწოდების ვადა შეადგენს 20 კალენდარულ დღეს ხელშეკრულების დადებიდან.

6. კონკურსში მონაწილეობის საფასური:
6.1. საკონკურსო წინადადების წარდგენისთვის პირი იხდის საფასურს 50 (ორმოცდაათი) ლარის

ოდენობით. საფასური გადაიხდება სააგენტოს ანგარიშზე, რომელიც მითითებულია სააგენტოს
ოფიციალურ ვებ-გვერზე (http://procurement.gov.ge).

7. დაინტერესებულმა პირებმა საკონკურსო წინადადება, უნდა წარმოადგინონ შემდეგ მისამართზე:
ქ. თბილისი, სანაპიროს ქ. 2. წინადადების წარდგენის ბოლო ვადაა 2015 წლის 8 ივლისის, 18:00 საათი.
საკონკურსო წინადადება თანდართული დოკუმენტაციით წარმოდგენილი უნდა იქნას დალუქული
კონვერტით. კონვერტის მარკირება უნდა შეიცავდეს: ა) კონკურსანტის დასახელებას და ბ) საკონკურსო
განცხადების სააგენტოს ოფიციალურ ვებ-გვერდზე გამოქვეყნების შედეგად განცხადებისათვის
მინიჭებული უნიკალური ნომერი. მონაწილეები არ დაესწრებიან კონკურსის განხილვას.

8. წარმოდგენილი საკონკურსო წინადადება მოქმედებს კონკურსში გამარჯვებულ კონკურსანტთან
ხელშეკრულების დადებამდე.

9. საკონკურსო წინადადებით წარმოდგენილი ყველა დოკუმენტი ან/და ინფორმაცია წარმოდგენილი
უნდა იყოს ქართულ ან ინგლისურ ენაზე და ხელმოწერილი უნდა იყოს შესაბამისი უფლებამოსილი
პირის მიერ. დოკუმენტის ან/და ინფორმაციის ინგლისურ ენაზე წარმოდგენის შემთხვევაში, მათ უნდა
დაერთოს ქართული თარგმანი. უპირატესობა ენიჭება ინგლისურ ვერსიას.

10. დაგვიანებით წარმოდგენილი საკონკურსო წინადადება არ განიხილება საკონკურსო კომისიის მიერ.

11. საკონკურსო წინადადება
11.1. კონკურსანტის მიერ წარმოდგენილი საკონკურსო წინადადება უნდა შეიცავდეს შემდეგ

დოკუმენტებსა და ინფორმაციას:
11.1.1. კომპანიის საქმიანობის ზოგად აღწერას და ისტორიას;
11.1.2. კომპანიის მიერ 2012-2015 წლებში განხორციელებული და რეალიზებული ანალოგიური

(აუზების წყლის ფილტრაციის ტექნოლოგიური ნაწილი) პროექტების ჩამონათვალს,
პროექტის დასახელების, დამკვეთის, ბიუჯეტის და რეალიზაციის წლის მითითებით;

11.1.3. სარეკომენდაციო წერილები იმ დამკვეთებისგან, რომელთაც კომპანია უწევდა
ანალოგიურ მომსახურებას (სულ მცირე 3 წერილი);

11.1.4. შემოთავაზებული ტექნოლოგიური გადაწყვეტის აღწერა და ესკიზური პროექტი;
11.1.5. კონკურსანტის სრული რეკვიზიტები (დასახელება, იურიდიული და ფაქტიური

მისამართი, ხელმძღვანელის თანამდებობა, სახელი და გვარი, ტელეფონის ნომერი, ელ.
ფოსტის მისამართი, საბაკო რეკვიზიტები);

11.1.6. საკონკურსო წინადადების ფასი დღგ-ს გარეშე;
 კონკურსანტები ფასს წარმოადგენენ ევროში;
 იმ შემთხვევაში, თუ პრეტენდენტი არ არის საქართველოს რეზიდენტი მისი

საკონკურსო წინადადების ფასი უნდა მოიცავდეს, ასევე, საქართველოს საგადასახადო
კოდექსით გათვალისწინებულ საშემოსავლო გადასახადს (10%), რომელსაც
შემსყიდველი, როგორც საგადასახადო აგენტი, დაქვითავს და მიმართავს
დანიშნულებისამებრ.

 აუცილებლობის შემთხვევაში დღგ-ს თანხა გათვალისწინებული იქნება
ხელშეკრულებაში.

შენიშვნა: ხელშეკრულება გამარჯვებულ კონკურსანტთან გაფორმდება:
 ევროში, თუ კონკურსანტი არ არის საქართველოს რეზიდენტი პირი;
 ლარში, თუ კონკურსანტი საქართველოს რეზიდენტია. ამ შემთხვევაში

კონვერტაციისთვის გამოყენებული იქნება საკონკურსო წინადადებების წარდგენის
ბოლო ვადისათვის. საქართველოს ეროვნული ბანკის მიერ დადგენილი ლარი/ევროს
ოფიციალური გაცვლითი კურსი.

11.1.7. კონკურსში მონაწილეობის საფასურის გადახდის დამადასტურებელ დოკუმენტი,
რომელშიც მითითებული უნდა იყოს:
 გადახდის დამადასტურებელი დოკუმენტის უნიკალური ნომერი და გადახდის

თარიღი;

 შემსყიდველი ორგანიზაციის დასახელება და საიდენტიფიკაციო კოდი.

 კონკურსანტის დასახელება და საიდენტიფიკაციო კოდი.

 საკონკურსო განცხადების სააგენტოს ოფიციალურ ვებ-გვერდზე გამოქვეყნების
შედეგად განცხადებისათვის მინიჭებული უნიკალური ნომერი.

საკონკურსო წინადადება, რომელიც არ შეიცავს საფასურის გადახდის დამადასტურებელ
შესაბამის დოკუმენტს, არ განიხილება. ამასთან, 11.1.7 პუნქტის დარღვევით წარდგენილი
საფასურის გადახდის დამადასტურებელი დოკუმენტის შემთხვევაში, პირის საკონკურსო
წინადადება ექვემდებარება დისკვალიფიკაციას.

11.2. საკონკურსო წინადადება, რომლის ფასი აღემატება სავარაუდო ღირებულებას არ განიხილება.

11.3. საკონკურსო წინადადების წარდგენით კონკურსანტი ავტომატურად ადასტურებს, რომ
შესყიდვის განხორციელების მთელი პერიოდის განმავლობაში, იგი იმოქმედებს „სახელმწიფო
შესყიდვების შესახებ“ საქართველოს კანონის მოთხოვნათა შესაბამისად და გამოხატავს
თანხმობას ამ განცხადებაში განსაზღვრულ და სახელმწიფო შესყიდვების ხელშეკრულების
პროექტის მოთხოვნებზე.

12. საკონკურსო წინადადების შეფასება და გამარჯვებული კონკურსანტის გამოვლენა:
12.1. საკონკურსო წინადადებების შეფასებას საკონკურსო კომისია განახორციელებს 10 ქულიანი

სისტემით, შემდეგი კრიტერიუმებისა და მათი პრიორიტეტულობის კოეფიციენტების
საშუალებით:
 წინადადების ფასი - 0,4;
 კომპანიის გამოცდილება - 0,3;
 ტექნოლოგიური გადაწყვეტა - 0,3

12.2. გამარჯვებულად ჩაითვლება, კონკურსანტი რომელსაც უპირატესობას მიანიჭებს
საკონკურსო კომისიის წევრთა უმრავლესობა. ხმების თანაბრად გადანაწილების
შემთხვევაში გადამწყვეტია საკონკურსო კომისიის თავმჯდომარის ხმა.

12.3. საკონკურსო კომისიას უფლება აქვს ხელშეკრულების დადებამდე ნებისმიერ დროს
შეწყვიტოს შესყიდვის პროცედურა თუ ეს აუცილებელი გახდება მისგან დამოუკიდებელი
და წინასწარ გაუთვალისწინებელი ობიექტური მიზეზებით. შემსყიდველი ორგანიზაცია
ვალდებული არ არის, კონკურსანტს აუნაზღაუროს შესყიდვაში მონაწილეობასთან
დაკავშირებული ხარჯები.

13. ტექნიკური დავალება
13.1. პროექტი უნდა უზრუნველყოფდეს:

13.1.1. აუზში ზედაპირული, დანალექი და შეწონილი დაბინძურების მინიმუმამდე დაყვანას
ფილტრაციის თანამედროვე, ეფექტური სისტემის მოწყობის გზით;

13.1.2. ყველა აუცილებელი ტექნოლოგიური და საფილტრციო მოწყობილობა დანადგარის
განთვსებას აუზის მიმდებარედ არსებულ მიწისქვეშა ტექნიკურ სათავსში.

13.1.3. აუზის ფსკერის და კედლების სრულ ჰიდროიზოლაციას;
13.1.4. აუზის წინა მხარეს წყლის დეკორატიული ფარდის შენარჩუნებას;
13.1.5. აუზის ფუნქციონირების რეჟიმის განსაზღვრას (რეკომენდაციების შემუშავება)

ადგილობრივი კლიმატური პირობების შესაბამისად, გამომდინარე იმ გარემოებიდან,
რომ:
 ჰაერის მინიმალური ტემპერატურა ზამთარში შეადგენს -10OC;
 ჰაერის მაქსიმალური ტემპერატურა ზაფხულში შეადგენს +40OC;

13.2. თანდართულ ნახაზებზე მოცემული აუზის ფსკერის ნიშნულები პირობითია. მიმწოდებელი
უფლებამოსილია (თუ ეს ტექნოლოგიურად მიზანშეწონილია) შეცვალოს აუზის სიღრმე
ფსკერის ნიშნულების კორექტირების გზით მინიმალურად დასაშვებ დონემდე. აღნიშნული
გადაწყვეტილება უნდა შეთანხმდეს შემსყიდველთან.

13.3. პროექტში გამოყენებული უნდა იყოს თანამედროვე, მაღალეფექტური მასალები და
მოწყობილობა-დანადგარები.

13.4. საპროექტო სამუშაოები შესრულებული უნდა იყოს საერთაშორისო სტანდარტებთან სრულ
შესაბამისობაში.

13.5. საპროექტო დოკუმენტაცია წარმოდგენილი უნდა იყოს 4 ეგზემპლიარად (A2 ფორმატი), მას
თან უნდა ერთვოდეს ელექტრონული ვერსია ArchiCAD-ის ან AutoCAD პროგრამაში და
პროექტის შემადგენელი თითოეული დოკუმენტი PDF ფორმატში.

13.6. საპროექტო დოკუმენტაციის ფარგლებში წარმოდგენილი უნდა იყოს ხარჯთაღრიცხვა
საქართველოში მოქმედი ნორმებისა და წესების შესაბამისად და, აგრეთვე, მასალების და
სამუშაოთა სრული ჩამონათვალი (ე.წ. Bill of Quontities). Bill of Quontities უნდა შეიცავდეს
გამოყენებული მასალების და მოწყობილობა-დანადგარების დასახელებებს, მარკის ან
მოდელის, მწარმოებლის, წარმოშობის ქვეყნის მითითებით და სამუშაოთა სრულ ჩამონათვალს;

13.7. საპროექტო დოკუმენტაციის წარმოდგენის შემდეგ, იგი გადაეცემა ექსპერტიზაზე.

13.8. ექსპერტიზის შენიშვნების არსებობის შემთხვევაში მიმწოდებელი ვალდებულია უსასყიდლოდ
შეიტანოს შესაბამისი ცვლილებები პროექტში 10 სამუშაო დღის განმავლობაში.

13.9. არსებული აუზის ნახაზები თან ერთვის წინამდებარე განცხადებას.

14. ანაზღაურება
14.1. შესრულებული საპროექტო სამუშაოების ანაზღაურება განხორციელდება უნაღდო

ანგარიშსწორების გზით, შესაბამისი მიღება-ჩაბარების აქტის გაფორმების და მიმწოდებელის
მიერ სათანადო დოკუმენტაციის (ანგარიში, საგადასახადო ა/ფაქტურა, ინვოისი)
წარმოდგენიდან (იმისდამიხედვით რომელი უფრო გვიან მოხდება) არაუმეტეს 20 (ოცი)
სამუშაო დღის განმავლობაში.

14.2. გადახდის ვალუტა იქნება:
14.2.1. ლარი - თუ მიმწოდებელი საქართველოს რეზიდენტია;
14.2.2. ევრო - თუ მიმწოდებელი საქართველოს რეზიდენტი არ არის;

14.3. შესრულებული საპროექტო სამუშაოების ანაზღაურება განხორციელდება შემდეგნაირად:
14.3.1. ღირებულების 80% - საპროექტო დოკუმენტაციის ჩაბარების შემდეგ;
14.3.2. ღირებულების 20% - შემსრულებლის მიერ ექსპერტიზის შენიშვნების (არსებობის

შემთხვევაში) გასწორების შემდეგ
15. დამატებითი ინფორმაცია შეგიძლიათ მიიღოთ შემდეგი საკონტაქტო პირებისაგან:

15.1. სატენდერო კომისიის აპარატის წევრები:
 ზურაბ ღონღაძე: ტელ: 2406 369; ელ.ფოსტა: zgongadze@nbg.gov.ge
 ნიკოლოზ ჩუხრუკიძე: ტელ: 2406 398; ელ.ფოსტა: nchukhrukidze@nbg.gov.ge

სახელმწიფო შესყიდვების შესახებ ხელშეკრულების პროექტი
ხელშეკრულება N

ქ. თბილისი 2015 წელი

შემსყიდველი: ს.ს.ი.პ. „საქართველოს ეროვნული ბანკი“
მისამართი: თბილისი, 0114, სანაპიროს ქ. 2;
საიდენტიფიკაციო კოდი: 203 824 148.

მიმწოდებელი: ___________________________________________________________________
იურიდიული მისამართი: ________________________________________________________
ფაქტიური მისამართი: ___________________________________________________________
საიდენტიფიკაციო კოდი: ________________________________________________________
საბანკო რეკვიზიტები: ___________________________________________________________

ერთის მხრივ შემსყიდველი და მეორეს მხრივ, მიმწოდებელი „სახელმწიფო შესყიდვების შესახებ“ კანონის
და მიმწოდებლის საკონკურსო წინადადების საფუძველზე, კონკურსის (საკონკურსო განცხადება #N____)
ჩატარების შედეგად დებენ წინამდებარე სახელმწიფო შესყიდვის შესახებ ხელშეკრულებას შემდეგზე:

1. ხელშეკრულების საგანი
1.1. წინამდებარე ხელშეკრულების საგანს წარმოადგენს საქართველოს ეროვნული ბანკის საკასო

ცენტრის მიმდებარე ტერიტორიაზე (მის.: თბილისი, კახეთის გზატკეცილი 72) არსებული
დეკორატიული აუზის წყლის ფილტრაციის ტექნოლოგიური პროექტის და ხარჯთაღრიცხვის
დამუშავება (შემდგომში „მომსახურება“) ტექნიკური დავალების და ხელშეკრულების პირობების
შესაბამისად (CPV კოდი – 45223200).

2. ხელშეკრულების შესრულების კონტროლი
2.1. შემსყიდველი უფლებამოსილია ხელშეკრულების შესრულების ნებისმიერ ეტაპზე განახორციელოს

კონტროლი, რომლის მიზანია მომსახურების შესაბამისობის დადგენა ხელშეკრულებით
გათვალისწინებულ პირობებთან და შემსყიდველის მოთხოვნებთან.

2.2. ხელშეკრულების 2.1 პუნქტით გათვალისწინებულ კონტროლს შემსყიდველის მხრიდან
განახორციელებენ სებ–ის შესყიდვების და ლოჯისტიკის დეპარტამენტის უფროსი.

2.3. მიმწოდებელი ვალდებულია საკუთარი ხარჯებით უზრუნველყოს კონტროლის შედეგად
გამოვლენილი ყველა დეფექტის ან ნაკლის აღმოფხვრა.

3. მომსახურების მიღება ჩაბარების წესი
3.1. მიმწოდებელმა მომსახურების გაწევა უნდა განახორციელოს, არაუგვიანეს 20 (ოცი) დღისა

ხელშეკრულების გაფორმებიდან.
3.2. საპროექტო დოკუმენტაციის წარმოდგენის შემდეგ, იგი გადაეცემა ექსპერტიზაზე.
3.3. ექსპერტიზის შენიშვნების არსებობის შემთხვევაში მიმწოდებელი ვალდებულია უსასყიდლოდ

შეიტანოს შესაბამისი ცვლილებები პროექტში 10 სამუშაო დღის განმავლობაში.
3.4. მომსახურება ჩაითვლება მიღებულად მხოლოდ მხარეთა მიერ განსაზღვრული უფლებამოსილი

პირების მიერ მიღება-ჩაბარების აქტის გაფორმების შემდეგ.

3.5. შემსყიდველის მხრიდან 3.4. პუნქტში აღნიშნული მიღება-ჩაბარების აქტის ხელმომწერი პირია სებ–
ის შესყიდვების და ლოჯისტიკის დეპარტამენტის უფროსი.

4. ხელშეკრულების ფასი და ანგარიშსწორების წესი
4.1. წინამდებარე ხელშეკრულებით გათვალისწინებული მომსახურების საერთო ღირებულება

შეადგენს ____ ევროს („ხელშეკრულების ფასი“).
4.2. ხელშეკრულების ფასი მოიცავს მომსახურების გაწევისათვის აუცილებელ ყველა ხარჯსა და

საქართველოს კანონმდებლობით დადგენილ ყველა გადასახადს.
4.3. შესრულებული საპროექტო სამუშაოების ანაზღაურება განხორციელდება უნაღდო

ანგარიშსწორების გზით, შესაბამისი მიღება-ჩაბარების აქტის გაფორმების და მიმწოდებელის მიერ
სათანადო დოკუმენტაციის (ანგარიში, საგადასახადო ა/ფაქტურა, ინვოისი) წარმოდგენიდან
(იმისდამიხედვით რომელი უფრო გვიან მოხდება) არაუმეტეს 20 (ოცი) სამუშაო დღის
განმავლობაში.

4.4. გადახდის ვალუტა იქნება:
 ლარი - თუ მიმწოდებელი საქართველოს რეზიდენტია;
 ევრო - თუ მიმწოდებელი საქართველოს რეზიდენტი არ არის;

4.5. შესრულებული საპროექტო სამუშაოების ანაზღაურება განხორციელდება შემდეგნაირად:
 ღირებულების 80% - საპროექტო დოკუმენტაციის ჩაბარების შემდეგ;
 ღირებულების 20% - შემსრულებლის მიერ ექსპერტიზის შენიშვნების (არსებობის შემთხვევაში)

გასწორების შემდეგ

5. მხარეთა უფლება–მოვალეობები
5.1. მიმწოდებელი ვალდებულია ჯეროვნად, კეთილსინდისიერად, დათქმულ დროსა და

ადგილას მიაწოდოს შემსყიდველს ხელშეკრულებით გათვალისწინებული შესყიდვის ობიექტი.
5.2. შემსყიდველი ვალდებულია გადაუხადოს მიმწოდებელს ფაქტიურად გაწეული მომსახურების

ღირებულება ხელშეკრულებით გათვალისწინებული პირობების შესაბამისად.

6. მხარეთა პასუხისმგებლობა ხელშეკრულების პირობების შეუსრულებლობისათვის
6.1. მიმწოდებლის მიერ ხელშეკრულებით ნაკისრი ვალდებულებების შეუსრულებლობის,

არაჯეროვნად ან დაგვიანებით შესრულების შემთხვევაში, შემსყიდველი უფლებამოსილია
დააკისროს მას პირგასამტეხლო ხელშეკრულების ფასის 0,1%-ის ოდენობით, შეუსრულებელი
ვალდებულების ყოველი დღისათვის, რომლის გადახდა მოხდება მისთვის ასანაზღაურებელი
თანხიდან გამოქვითვის საშუალებით.

6.2. გადახდის ვადის გადაცილების შემთხვევაში მიმწოდებელი უფლებამოსილია დააკისროს
შემსყიდველს პირგასამტეხლოს გადახდა ყოველ ვადაგადაცილებულ დღეზე გადასახდელი თანხის
0,1%–ის ოდენობით.

6.3. საჯარიმო სანქციების გადახდა არ ათავისუფლებს არცერთ მხარეს ძირითადი ვალდებულებების
შესრულებისაგან.

6.4. იმ შემთხვევაში, თუ საჯარიმო სანქციების ჯამური ოდენობა შეადგენს ხელშეკრულების ფასის
10%–ს მხარეები უფლებამოსილნი არიან ცალმხრივად გაწყვიტონ ხელშეკრულება.

7. ხელშეკრულებაში ცვლილების შეტანა
7.1. არავითარი გადახრა ან ცვლილება ხელშეკრულების პირობებში არ დაიშვება ორივე მხრის მიერ

ხელმოწერილი წერილობითი შეთნხმების გარდა.
7.2. თუ რაიმე წინასწარ გაუთვალისწინებელი მიზეზების გამო წარმოიშობა ხელშეკრულების

პირობების შეცვლის აუცილებლობა, ცვლილებების შეტანის ინიციატორი ვალდებულია

წერილობით შეატყობინოს მეორე მხარეს შესაბამისი ინფორმაცია.
7.3. ხელშეკრულების პირობების ნებისმიერი ცვლილება უნდა გაფორმდეს ხელშეკრულების დანართის

სახით, რომელიც ჩაითვლება ხელშეკრულების განუყოფელ ნაწილად.
8. დაუძლეველი ძალა

8.1. მხარეები თავისუფლდებიან ხელშეკრულებით განსაზღვრული ვალდებულებების
შეუსრულებლობით გამოწვეული პასუხისმგებლობისაგან, თუ აღნიშნული გამოწვეულია
დაუძლეველი ძალის ზეგავლენით. აღნიშნულის არსებობის შემთხვევაში, მხარე ვალდებულია
აცნობოს მეორე მხარეს ნაკისრი ვალდებულებების შესრულების შეუძლებლობის შესახებ.

8.2. თუ ერთ-ერთი მხარე დაუძლეველი ძალის გამო ვერ ასრულებს ნაკისრ ვალდებულებებს, იგი
ვალდებულია დაუყოვნებლივ, მაგრამ არაუგვიანეს მომდევნო კალენდარული დღისა აცნობოს
მეორე მხარეს მათი დადგომის ან/და დასრულების შესახებ. წინააღმდეგ შემთხვევაში, შესაბამისი
მხარე არ გათავისუფლდება ნაკისრი ვალდებულებებისაგან;

8.3. მხარეთა პასუხისმგებლობა და ვალდებულებები განახლდება დაუძლეველი ძალის მოქმედების
დასრულებისთანავე.

9. დავების გადაწყვეტის წესი
9.1. შემსყიდველმა და მიმწოდებელმა ყველა ღონე უნდა იხმაროს, რათა პირდაპირი არაოფიციალური

მოლაპარაკებების პროცესში შეთანხმებით მოაგვარონ ყველა უთანხმოება და დავა, წარმოქმნილი
მათ შორის ხელშეკრულების ან მასთან დაკავშირებული სხვა კომპონენტის ირგვლივ.

9.2. თუ ასეთი მოლაპარაკების დაწყებიდან 30 (ოცდაათი) დღის განმავლობაში შემსყიდველი და
მიმწოდებელი ვერ შეძლებენ სადაო საკითხის შეთანხმებით მოგვარებას, ნებისმიერ მხრეს დავის
გადაწყვეტის მიზნით შეუძლია დადგენილი წესის და მიხედვით მიმართოს საქართველოს
სასამართლოს.

10. ხელშეკრულების მოქმედების ვადა
10.1. ხელშეკრულება ძალაში შედის ხელმოწერის დღიდან და მოქმედებს მხარეების მიერ

ვალდებულებების ამოწურვამდე, მაგრამ არაუგვიანეს 2015 წლის 31 დეკემბრისა.

11. ზოგადი დებულებები
11.1. არც ერთ მხარეს არა აქვს უფლება, მეორე მხარისაგან წერილობითი თანხმობის გარეშე თავისი

უფლებები ან ვალდებულებანი გაასხვისოს ან გადასცეს მესამე პირებს.
11.2. მხარეები თანხმდებიან, რომ ის ურთიერთობანი, რომელიც არ იქნა რეგულირებული

წინამდებარე ხელშეკრულებით, რეგულირებული უნდა იყოს საქართველოს კანონმდებლობით
დადგენილი წესით.

11.3. ხელშეკრულება შედგენილია სამ თანაბარ იურიდიული ძალის მქონე ეგზემპლარად (ერთი
ეგზემპლარი მიმწოდებელს, ორი ეგზემპლარი შემსყიდველს).

მხარეები არსებითად ეთანხმებიან ხელშეკრულების პირობებს და ყოველივე ზემოთქმულის დასტურად
გააფორმეს წინამდებარე ხელშეკრულება საქართველოს კანონმდებლობის შესაბამისად, ამ დოკუმენტის
თავში მითითებულ დღესა და წელს.

შემსყიდველის მხრიდან:

(უფლებამისილიპირის სახელი, გვარი,
ხელმოწერა დათანამდებობა)

მიმწოდებლის მხრიდან:

(უფლებამისილიპირის სახელი, გვარი,
ხელმოწერა დათანამდებობა)


